Солтүстік Қазақстан облысы Жамбыл ауданы мәслихатының хатшысымен 2017 жылғы 
06 наурыздағы № 11-НҚ 
өкімімен бекітілді 


«Солтүстік Қазақстан облысы Жамбыл ауданы мәслихатының аппараты» коммуналдық мемлекеттік мекемесінің мемлекеттік қызметшілерінің мінез-құлқының сыбайлас жемқорлыққа қарсы стандарты 

1. Қоғамдық қатынас саласының атауы

1.1. «Солтүстік Қазақстан облысы Жамбыл ауданы мәслихатының аппараты» коммуналдық мемлекеттік мекемесінің мемлекеттік қызметшілерінің мінез-құлқының сыбайлас жемқорлыққа қарсы стандарты (бұдан әрі – Стандарт) «Сыбайлас жемқорлыққа қарсы іс-қимыл туралы» Қазақстан Республикасының 2015 жылғы 18 қарашадағы Заңының 10-бабына сәйкес әзірленді.
Стандарт, мәслихат қызметін ақпараттық-аналитикалық, ұйымдастыру-құқықтық және материалдық-техникалық қамтамасыз етуді іске асыратын кезде жергелікті мемлекеттік басқару және өзін өзі басқару саласында қоғамдық қатынастарды реттейді.

2. Сыбайлас жемқорлыққа қарсы стандартты әзірлеуші орган

Стандартты әзірлеуші орган «Солтүстік Қазақстан облысы Жамбыл мәслихатының аппараты» коммуналдық мемлекеттік мекемесі болып табылады.

3. Солтүстік Қазақстан облысы Жамбыл ауданы мәслихат аппаратының мемлекеттік қызметшілерінің мінез-құлық (іс-әрекеттер) ережелері
3.1.  Жеке және заңды тұлғалардың құқықтарын және заңды мүдделерін іске асыру кезінде, сыбайлас жемқорлыққа қарсы стандартпен қозғағанда, Солтүстік Қазақстан облысы Жамбыл ауданы мәслихат аппаратының мемлекеттік қызметшілері міндетті:
1) заңдылық, әдептілік қағидаларын, Конституция, заңдар мен Қазақстан Республикасының  өзге де нормативті-құқықтық актілерін басшылыққа алуға;
2) жеке және заңды тұлғалардың құқықтарын, бостандығы мен заңды мүдделерін сақтау мен қорғауды қамтамасыз етуге, олардың үндеулерін Қазақстан Респбликасы заңнамасымен белгіленген тәртіппен мерзімде қарау және олар бойынша қажет шаралар қабылдауға;
3) лауазымдық өкілеттігін атқару кезінде алынған азаматтардың жеке өмірін, ар мен намысын қозғайтын мәліметтерді жария етпеуге, және де олардан Қазақстан Республикасы заңдарымен қарастырылған жағдайларды есепке алмағанда осы іспеттес ақпар ұсынуды талап етпеуге;
3.1)  Қазақстан Республикасы заңдарымен қарастырылған жағдайларды есепке алмағанда қызметтік міндеттерін атқару нәтижесінде белгілі болған коммерциялық, салықтық және өзге де заңмен қорғалатын құпия болып табылатын ақпараттарды жария етпеуге және таратпауға;
 	4) тікелей басшысын немесе өзі жұмыс істейтін ұйым басшылығын  туындаған мүдделер дауы немесе оның туу мүмкіндігі туралы өзіне белгілі болған кезде жазбаша түрде хабардар етуге;
4.1) мүдделер жанжалының алдын алу мен реттеу бойынша тиісті шаралар қабылдауға;
5) оған белгілі болған сыбайлас жемқорлық жағдайлары туралы тез арада  өзі жұмыс істейтін ұйым басшысы мен құқық қорғау органдарын хабардар етуге;
[bookmark: _GoBack]6) лауазымдық қызметтін атқару кезінде қызметтік дәрежесін теріс пайдалануға, негізсіз бюрократизм танытуға, сондай-ақ дөрекілік пен біржақтылық танытуға жол бермеу;
7) жеке сипаттағы мәселелерді шешу кезінде мемлекеттік органдардың, ұйымдардың, мемлекеттік қызметшілер мен өзге де адамдардың қызметіне ықпал ету үшін өзінің қызметтік жағдайын пайдаланбауға;
8) мемлекет мүддесіне нұқсан келтіретін, жергілікті мемлекеттік басқару және өзін-өзі басқару органдарының жұмыс істеу тиімділігіне кедергі жасайтын немесе тиімділігін төмендететін іс-әрекеттерге қарсы тұруға;
9) жоғарыкәсіби жұмыс үшін барынша талпыну, алға қойған міндеттерді шешудің  тиімді, үнемді және өзге де  құзырлы әдістерін қолдану;
	10) жеке және заңды тұлғалардың құқықтары мен заңды мүдделерін қозғайтын шешімдер қабылдауда ашықтыты қамтамасыз етуге;

3.2.Өз құзыреті шегінде басқарушылық және өзге де шешімдер дайындау мен қабылдау кезінде Солтүстік Қазақстан облысы Жамбыл ауданы мәслихатының мемлекеттік қызметшілері міндетті:
1) сыбайлас жемқорлық құқық бұзушылықтарға төзбеушілік танытуға;
2) кәсіби (қызметтік) әдеп  сақтауға;
2.1) қарамағындағы жұмысшыларға қатысты негізсіз жала жабу, дөрекілік көрсету, абыройын төмендету, әдепсіздік, қисынсыз қылық білдіруге жол бермеуге;
2.2) қарамағындағы жұмысшыларға қатысты өзінің қызметтік жағдайын оның қызметіне ықпал етуге пайдаланбауға және құқыққа қарсы әрекеттер жасауға итермелемеуге;
2.3) адал, әділ, қарапайым болуға, жалпыға ортақ моральдық-әдептік нормаларын сақтауға, азаматтар және әріптестерімен араласқанда сыпайылық пен әдептілік танытуға;
2.4) өзiнiң iс-әрекетiмен және мiнез-құлқымен қоғам тарапынан айтылатын сынға себепкер болмауға, сынағаны үшiн қудалауға жол бермеуге, орынды сынды кемшiлiктердi жою мен өзiнiңқызметiн жақсарту үшiн пайдалануға;
 	2.5) iскерлiк әдептi және ресми мiнез-құлық қағидаларын сақтауға;
3) қызметтік міндеттерін орындау кезінде қызметтік мемлекеттік құпиялардың құпиялығын қамтамасыз етуге;
4) жеке және заңды тұлғаларды артық көруге жол бермеуге, лауазымдық міндеттерін орындау кезінде олардың ықпалынан тәуелсіз болуға;
5)жеке сипаттағы мәселелерді шешуде мемлекеттік органдардың , ұйымдардың, мемлекеттік қызметшілер мен өзге тұлғалардың қызметіне ықпал ету үшін өзінің лауазымдық дәрежесін пайдаланбауға;
6) қызметтiк тәртiптi бұлжытпай сақтауға, өзiнiң қызметтiк мiндеттерiн адал, бейтарап және сапалы атқаруға, жұмыс уақытын ұтымды және тиiмдi пайдалануға;
7) басшылардың тапсырмаларын орындау кезінде тек объективті және шынайы мәлеметтер беруге;


3.3.Нормативті-құқықтық актілер әзірлеу кезінде  кезінде Солтүстік Қазақстан облысы Жамбыл ауданы мәслихатының мемлекеттік қызметшілері міндетті:
1) Қазақстан Республикасы заңнамасына қайшы сыбайлас жемқорлық құқық нормаларын, сондай-ақ салалық заңнамада сыбайлас жемқорлық құқық бұзушылық (сыбайласжемқорлық ықтималдар) жасауға жетелейтін себеп пен салдарды анықтау мақсатында нормативті-құқықтық актілерге құқықтық мониторинг жүргізуге;
2) нормативті-құқықтық және құқықтық акілерді Қазақстан Республикасы заңнамасымен белгіленген мерзімде әзірлеуге;
3) әрекет ететін салалық заңнамаларды жетілдіру бойынша мемлекеттік және өзге де органдар мен ұйымдардың ұсыныстарын ескеруге;
4) азаматтардың мүддделерін, құқықтарын, бостандығы мен міндеттерін қозғайтын нормативті-құқықтық акті жобаларын  қоғамдық кеңестердің қарауына жолдауға;
5) халық тарапынан негізделген сындардың айтылуын болдырмау мақсатында нормативті-құқықтық актілерді қарау кезінде жұртшылықтың қатысуын қамтамасыз етуге;
6) мемлекеттік қызметті тұтынушы ретінде халықтың  сұраныстарына бағыт ала отырып, мемлекеттік қызмет көрсету сапасын арттыру бойынша үнемі шаралар қабылдауға; 

3.4. Тіршілік әрекетімен байланысты  туындаған өзге қарымқатыныстар кезінде Ақжар аудандық мәслихатының мемлекеттік қызметшілері міндетті:
1) мемлекеттік меншіктің сақталуын қамтамасыз етуге, өзіне сеніп тапсырылған мемлекеттік меншікті, автокөлік құралдарын қоса алғанда, ұтымды, тиімді және тек қызметтік мақсатта ғана пайдалануға;
2) ұжымда іскерлік және тілектестік өзара қарым-қатынасты әрі сындарлы ынтымақтастықты орнату мен нығайтуға ықпал етуге;
3) қызметтік міндеттерін тиімді атқару үшін өзінің кәсіби деңгейі мен біліктілігін арттыруға
 	4) Қазақстан Рекспубликасының салық заңнамасымен белгіленген нысан, тіртіп пен мерзімде табысы мен мүлігі туралы декларация тапсыруға;
5) Қазақстан халқының бірлігі мен елдегі ұлтаралық келісімді нығайтуға ықпал етуге, мемлекеттік және басқа тілдерге, Қазақстан халқының салт-дәстүрлеріне құрметпен қарауға;
6) жасағаны үшін заңнамада тәртіптік, әкімшілік немесе қылмыстық жауаптылық көзделген құқық бұзушылықтар мен теріс қылықтарды жасауға жол бермеуге;
7) жалпы қабылданған моральдық-әдептілік нормаларын ұстануға, қоғамға жат мінез-құлық, оның ішінде қоғамдық орындарда адамның қадiр-қасиетiн және қоғамдағы адамгершілікке нұқсан келтіретін масаң күйде болу жағдайларына жол бермеуге;

4. Басқа да шектеулер мен тыйымдар

Солтүстік Қазақстан облысы Жамбыл ауданы мәслихатының мемлекеттік қызметшілеріне тыйым салынады:
1.1) кәсiпкерлiк қызметпен айналысуға, оның iшiнде коммерциялық ұйымды басқаруға тiкелей қатысу Қазақстан Республикасының заңнамасына сәйкес оның лауазымдық өкілеттіктеріне кiрмейтiн болса, ұйымдық-құқықтық нысанына қарамастан, коммерциялық ұйымды басқаруға қатысуға;
1.2) педагогтiк, ғылыми және өзге де шығармашылық қызметтi қоспағанда, басқа да ақы төленетін қызметпен айналысуға;
1.3)  өкiлдi органның депутаты болуға;
1.4) өзi қызмет iстейтiн не өзiне тiкелей бағынысты немесе өзiнiң тікелей бақылауындағы мемлекеттік органда үшiншi тұлғалардың істерi бойынша өкiл болуға;
2) өзiнiң қызметтiк жұмысын материалдық-техникалық, қаржылық және ақпараттық қамтамасыз етуге арналған құралдарды, басқа да мемлекеттiк мүлiк пен қызметтiк ақпаратты қызметтiк емес мақсаттарда пайдалануға;
3) ереуiлдi қоса алғанда, мемлекеттiк органдардың қалыпты жұмыс iстеуiне және лауазымдық мiндеттердi орындауға кедергi келтiретiн әрекеттерге қатысуға;
4) өз тарапынан қоғамдағы адамгершілікке, тәртіпке және қауіпсіздікке қол сұғушылыққа әкелетін заңнама талаптарын бұзуға және басқа азаматтарды құқыққа қарсы, қоғамға жат әрекеттерді жасауға тартуға жол бермеуге тиіс
5) Мемлекеттік қызметшілер қызметтік жағдайларын және онымен байланысты мүмкіндіктерді қоғамдық және діни бірлестіктердің, басқа да коммерциялық емес ұйымдардың мүдделеріне, оның ішінде өзінің оларға көзқарасын насихаттау үшін пайдаланбауға тиіс.
6) қызметтік әрекеті үшін қызметшіге табысталатын награда ретінде  заңды және де жеке тұлғалардан кез келген сипаттағы сыйлықтар, ақшалай сыйапаттар, қызметтер, қаржылай көмек алуға, демалыс пен ойын-сауық  үшін шығындарын, көліктік, ұялы байланыс шығындарын өтетуге және өзге де сыйлықтар алуға;
7) жақын туыстарымен, жұбайы және жекжаттарымен бірге қызмет атқаруға (жұмыс істеуге);
8) ресми таратуға жатпайтын қызметтік және өзге де ақпараттарды  мүліктік және мүліктік емес игіліктер мен артықшылықтар алу мақсатында пайдаланбауға.






